ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2025 թվականի օգոստոսի 5-ի թիվ 2 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը «ՀԱԷԿ-ԷԱՃԱՊՁԲ-93/25»
«ՀԱԷԿ» ՓԲԸ կարիքների համար «Գազաանալիզատոր, խոնավաչափ»-ի ձեռքբերման նպատակով կազմակերպված «ՀԱԷԿ-ԷԱՃԱՊՁԲ-93/25» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 31.07.2025թ.-ին, 01.08.2025թ-ին, 02.08.025-ին, 04.08.2025-ին ստացված 1-ին չափաբաժնի հետ կապված հարցադրումները և դրա վերաբերյալ օգստոսի 5-ին տրամադրված պարզաբանումները`

Հարցադրում 1- Հարգելի՛ գործընկեր, առաջին չափաբաժնով ձեր կողմից պահանջվում են գազաանալիզատորներ հետևյալ տվյալներով՝ Շարժական, բազմաբաղադրիչ АНКАТ-64М3.2 կամ համարժեքը Drager X-am 8000 տիպի, մինչև 4 գազերի միաժամանակյա որոշման համար (ջրածին, մեթան, պրոպան, թթվածին), տարբեր համակցություններով աշխատանքային տարածքում բոլոր չափված բաղադրիչների միաժամանակյա թվային ցուցումով, ինչպես նաև վթարային ազդանշանի արձակում, երբ չափված բաղադրիչների կոնցենտրացիաները գերազանցում են սահմանված շեմային մակարդակները: Աշխատանքային ջերմաստիճանի միջակայք՝ -40 С-ից +50С, Էլեկտրամատակարարումը՝ մարտկոց (նվազագույնը 72 ժամ շարունակական աշխատանք), Սարքը մատակարարվում է ստուգմամբ։ Չափման միավորները՝ ppm, % vol., % LEL, mg/m3: Տիպի հաստատման վկայագրի առկայություն: Հրահանգների ձեռնարկի առկայություն: ․․․․․․․․․․․ 1․․․․․․․․․Նախ խնդրում եմ պարզաբանել, թե ի՞նչ է նշանակում «Սարքը մատակարարվում է ստուգմամբ։» Ցանկանում ենք տեղեկացնել, որ ձեր իսկ կողմից նշված Drager X-am 8000 մոդելն իրականում նախատեսված է մինչև 7 գազի միաժամանակ չափելու համար։ Իրականում այն կարող է բավարարել պահանջվող 4 գազի միաժամանակյա չափումը, սակայն նրա գնման գինը կլինի շատ ավելի թանկ, քանի որ սարքի հնարավորությունները մասամբ են օգտագործվելու ըստ էության։ Խնդրում եմ հնարավորության դեպքում ավելացնել նաև այլ մոդելներ ևս, որոնք նույնպես համապատասխան կլինեն ձեր կարիքներին։ 2․․․․․․․․․․․Միևնույն ժամանակ, նույնիսկ ձեր կողմից նշված Drager X-am 8000 ի տեխնիկական բնութագրերը չեն համապատասխանում ձեր գրված Աշխատանքային ջերմաստիճանի միջակայք՝ -40 С-ից +50С, Էլեկտրամատակարարումը՝ մարտկոց (նվազագույնը 72 ժամ շարունակական աշխատանք պահանջներին։ Drager X-am 8000 ի համար ջերմաստիճանային միջակայքը -20 С-ից +50С է։ 72 ժամ շարունակական աշխատանք — պահանջը ընդհանուր է դրված պահանջվող երկու մոդելների դեպքում էլ և կարող է տարբերվել, կախված տվիչների տեսակից։ Drager X-am 8000 — ի համար այդ ժամանակը կարող է տարբերվել հետևյալ սահմաններում՝ • CatEx և 3 EC սենսորներով՝ սովորաբար 24 ժամ • IR և 3 EC սենսորներով՝ սովորաբար 22 ժամ • Միայն 3 EC սենսորներով՝ սովորաբար 120 ժամ • CatEx, PID և 3 EC սենսորներով՝ սովորաբար 17 ժամ • IR, PID և 3 EC սենսորներով՝ սովորաբար 16 ժամ • CatEx, IR և 3 EC սենսորներով՝ սովորաբար 14 ժամ • Միայն PID՝ սովորաբար 42 ժամ Խնդրում եմ հստակեցնել պահանջը աշխատանքային ժամանակի հետ կապված և պատասխանել, ընդունելի՞ են սարքերը -20 С-ից +50С է ջերմաստիճանային սահմաններով 3․․․․․․․․․․․Խնդրում ենք պարզաբանել նաև, անհրաժե՞շտ են արդյոք սարքին կից պոմպեր և զոնդեր, հեռավորության վրա ստիպողաբար նմուշառման համար։ Սա սովորաբար կիրառվում է փակ տարածքներում, տակառներում հեռավորության վրա վտանգավոր, պայթյունավտանգ գազերի չափման համար։

Հարցադրում 2- Հարգելի՛ գործընկեր, Ձեր կողմից պահանջվող АНКАТ-64М3.2 անալիզատորները չեն կարող ապահովել ձեր իսկ կողմից "մինչև 4 գազերի միաժամանակյա որոշման համար (ջրածին, մեթան, պրոպան, թթվածին)" պահանջը։ Մասնավորապես խոսքը վերաբերվում է մեթան և պրոպան գազերի միաժամանակյա որոշմանը։ Այս գազերը չափվում են ջերմաքիմիական տվիչների միջոցով։ Իսկ АНКАТ-64М3.2 սարքն ունի միայն մեկ այդպիսի տվիչի միացման հնարավորություն։ Հետևաբար հնարավորություն ունի չափելու կամ մեթան կամ պրոպան։ Խնդրում ենք հնարավորության դեպքում համապատասխանեցնել պահանջվող մոդելներն ու տեխնիկական պահանջները։

Հարցադրում 3- Հարգելի հանձնաժողով, «Հայկական ատոմային էլեկտրակայան» ՓԲԸ կարիքների համար Գազաանալիզատոր և խոնավաչափ ձեռքբերման նպատակով հայտարարված ՀԱԷԿ-ԷԱՃԱՊՁԲ-93/25 էլեկտրոնային աճուրդի հետ կապված խնդրում ենք տալ պարզաբանում հետևյալ հարցերի վերաբերյալ․ 1. Գազանալիզատորի տեխնիկական տվյալներում, որպես չափման միավորի պահանջ նշված է «Չափման միավորները՝ ppm, % vol., % LEL, mg/m3»: Խնդրում ենք պարզաբանել արդյո՞ք ընդունելի են միայն %vol. և %LEL (% об., % НКПР) չափման միավորները, քանի որ ppm և mg/m3 չափման միավորները վերաբերվում են թունավոր գազերին, իսկ տվյալ դեպքում, վերլուծմանն անհրաժեշտ ջրածին, մեթան և պրոպան գազերը պատկանում են վտանգավոր այրվող և պայթունավտանգ գազերի դասին այլ ոչ թե թունավոր։ 2. Տեխնիկական պահանջներում նաև նշված է «մինչև 4 գազերի միաժամանակյա որոշման համար ջրածին, մեթան, պրոպան, թթվածին, տարբեր համակցություններով աշխատանքային տարածքում բոլոր չափված բաղադրիչների միաժամանակյա թվային ցուցումով»։ Ցանկանում եմ նշել, որ գազանալիզատորները այրվող և պայթունավտանգ գազերի հայտնաբերումն իրականացնում են թերմոկատալիտիկ տվիչի միջոցով։ Ուստի նշված ջրածին, մեթան և պրոպան գազերից որևիցէ մի տեսակ գազի առկայության կամ բոլոր գազերը միասին առկայության դեպքում՝ սարքը արձագանքելու է նույն կերպ՝ էկրանին ցույց տալով միայն պայթյունավտանգության նվազագույն սահման (%LEL)։ Ուստի հնարավոր չի լինի անալիզատորի վրա հստակ տեսնել, թե այս 3 տեսակ պայթունավտանգ և այրվող գազերից կոնկրետ ո՞ր գազն է տարածքում առկա։ Այսինքն գազանալիզատորը թե՛ միայն ջրածնի, թե՛ միայն մեթանի, թե՛ միայն պրոպանի և թե՛ այս 3 գազերը միասին առկայության դեպքում, էկրանին ցույց է տալու միայն պայթյունավտանգության նվազագույն սահման %LEL չափման միավորով։ Խնդրում եմ պարզաբանել արդյո՞ք «․․․տարբեր համակցություններով աշխատանքային տարածքում բոլոր չափված բաղադրիչների միաժամանակյա թվային ցուցումով» պահանջն իրենից ենթադրում է, որ նշված ջրածին, մեթան և պրոպան գազերից որևիցէ մեկի կամ 3-ը միասին առկայության դեպքում անհրաժեշտ է, որպիսի սարքը թվային ցուցումով էկրանին նշի պայթունավտանգ և այրվող գազի առկայություն՝ %LEL չափման միավորով:

 Հարցադրում 4- Հարգելի հանձնաժողով, «Հայկական ատոմային էլեկտրակայան» ՓԲԸ կարիքների համար Գազաանալիզատոր և խոնավաչափ ձեռքբերման նպատակով հայտարարված ՀԱԷԿ-ԷԱՃԱՊՁԲ-93/25 էլեկտրոնային աճուրդի հետ կապված խնդրում ենք տալ պարզաբանում հետևյալ հարցերի վերաբերյալ․ 1. Գազանալիզատորի տեխնիկական տվյալներում նշված է «Տիպի հաստատման վկայագրի առկայություն»: Խնդրում ենք պարզաբանել՝ արդյո՞ք անհրաժեշտ է ՀՀ-ում տիպի հաստատման վկայագիր, թե՞ բավարար է արտադրող երկրի տիպի հաստատման վկայագիրը։ 

Հարցադրում 5- Հարգելի գործընկերներ, ANKAT-64M գազային վերլուծիչները ունեն միայն մեկ չափիչ ալիք՝ TX, և այս ալիքով հնարավոր է չափել այրվող գազերից միայն մեկը: Այսպիսով, այս սարքը չի կարողանա բավարարել ձեր պահանջները ջրածնի, մեթանի և պրոպանի միաժամանակյա չափման համար: Խնդրում ենք ծանոթանալ տեխնիկական պահանջներին:

Պարզաբանում 1

- Սարքը մատակարարվում է ստուգմամբ նշանակում է՝  պետք է ունենա ստուգման հավաստագիր: 

Ջերմաստիճանի միջավայրը -200С-ից +500С:

Սարքին կից անհրաժեշտ են պոմպեր և զոնդեր:

Մարտկոցը նվազագույնը 24ժ աշխատանքային ժամանակով: 

Պարզաբանում 2 

2-րդ և 5-րդ հարցմանը ի պատասխան նշվում է ուղղորդվել հրապարակված տեխնիկական բնութագրով:

Պարզաբանում 3 

1․ Չափման միավոր (%LEL) վտանգավոր, այրվող և պայթունավտանգ գազերի համար ընդունելի է։

2․ Ընդունելի է, որպեսզի 3 պայթունավտանգ գազերի (ջրածին, մեթան և պրոպան) միասին առկայության դեպքում սարքի էկրանին ցույց տվացվի պայթունավտանգության նվազագույն սահմանը (%LEL) չափման միավորով։

3․ Ընդունելի է, որպեսզի (ջրածին, մեթան և պրոպան) գազերի որևիցե մեկի կամ 3-ը միասին առկայության դեպքում սարքը թվային ցուցումով նշի ջրածին գազի առկայությունը (%LEL) չափման միավորով։

Պարզաբանում 4 

Պարտադիր է ՀՀ տիպի հաստատման վկայագիրը:

 Սույն հայտարարության հետ կապված լրացուցիչ տեղեկություններ ստանալու համար կարող եք դիմել «ՀԱԷԿ-ԷԱՃԱՊՁԲ-93/25» ծածկագրով գնահատող հանձնաժողովի քարտուղար Սոֆյա Արզումանյանին:

  Հեռախոս` (+374 10) 20 04 91
  Էլ. փոստ` sofya.arzumanyan@anpp.am

  Պատվիրատու` «ՀԱԷԿ» ՓԲԸ

